
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 11.08.2017.

XX

PREDMET: 
Obrada ličnih podataka u inostranstvu, mišljenje - dostavlja se

VEZA:              Vaš akt od 01.08.2017.
Agencija za zaštitu ličnih podataka u Bosni i Hercegovini zaprimila je akt Veze, kojim tražite mišljenje u vezi sa obradom ličnih podataka klijenata u inostranstvu. Istaknuto je da XX planira vršiti eksternalizaciju određenih aktivnosti pozadinskih poslova riznice unutar XX Grupe, tačnije, dio aktivnosti preuzeti će članica te grupacije XX d.d. YY. 

S tim u vezi, a na osnovu člana 40. stav (2) tačka g) Zakona, daje se:

M I Š LJ E NJ E

Zakon o zaštiti ličnih podataka („Službeni glasnik BiH” broj 49/06, 76/11 i 89/11) (u daljem tekstu: Zakon) je opći propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije.

Cilj Zakona o zaštiti ličnih podataka („Službeni glasnik BiH”, br. 49/06, 76/11 i 89/11), je da se „na teritoriji Bosne i Hercegovine svim licima, bez obzira na njihovo državljanstvo ili prebivalište, osigura zaštita ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose.“ (član 1. stav 1)“.  

Zakon u član 3. alineja 1. propisuje da: „lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica“, u alineji 5. propisano je „obrada ličnih podataka podrazumijeva bilo koju radnju ili skup radnji koje se vrše nad podacima, bilo da je automatska ili ne, a posebno prikupljanje, unošenje, organizovanje, pohranjivanje, prerađivanje ili izmjenu, uzimanje, konsultovanje, korištenje, otkrivanje prenosom, širenje ili na drugi način omogućavanje pristupa podacima, svrstavanje ili kombinovanje, blokiranje, brisanje ili uništavanje;“ dok je u alineji 7. propisano da je „kontrolor svaki javni organ, fizičko ili pravno lice, agencija ili drugi organ koji samostalno ili sa drugim vodi, obrađuje i utvrđuje svrhu i način obrade ličnih podataka.“
Obrada ličnih podataka može se vršiti uz saglasnost nosioca podataka i bez njegove saglasnosti. (Članci 5. i 6.)

Shodno naprijed navedenom, XXX je kontrolor ličnih podataka svojih klijenata i iste može obrađivati, samo ukoliko je ispunjen jedan od uslova navedenih u članu 5. ili članu 6. Zakona.

Budući da ste naveli da će dio određenih aktivnosti pozadinskih poslova riznice obavljati zaposlenici zajedničke grupacije u WW, isto implicira primjenu člana 12. Zakona, a koji propisuje obradu ličnih podataka preko obrađivača.

Dakle, ukoliko ugovornim odnosom regulišete međusobne odnose, u pogledu obima, svrhe i roka, kao i adekvatnih garancija obrađivača u vezi sa tehničkom i organizacionom zaštitom ličnih podataka, onda ne postoje smetnje za opisanu obradu ličnih podataka.

Nadalje, prenos podataka u inostranstvo propisan je članom 18. Zakona. 

U stavu (1) navedenog člana Zakona je propisano „Podaci koji se obrađuju mogu se iznositi iz Bosne i Hercegovine u drugu državu ili davati na korištenje međunarodnoj organizaciji koja primjenjuje primjerene mjere zaštite ličnih podataka propisane ovim Zakonom“. 

Kako se radi o WW, državi članici Europske unije, nesporno je da ista ispunjava adekvatne uslove zaštite ličnih podataka. 

Shodno navedenom, mišljenja smo da ne postoje smetnje za opisani način obrade ličnih podataka i obavještavamo vas da Agencija u ovakvim slučajevima ne daje posebnu saglasnost za prenos ličnih podataka iz Bosne i Hercegovine.

